Коми Республикаса вӧр комитет да вӧр отрасльса уджалысьяслӧн дінмуса профсоюз организация  кырымалісны 2015-2017 вояс вылӧ республикаса вӧр овмӧс серти отраслевӧй артмӧдчӧм

Татшӧмсяма артмӧдчӧмсӧ кырымалісны Коми Республикаын медводдзаысь. Документӧ пырӧны ӧта-мӧдсянь кӧсйысьӧмъяс некымын туйвизьяс серти: вӧр овмӧсса специалистъяслы уджысь мынтысьӧм, уджалан условиеяс да удж видзӧм, уджалысьяслысь социальнӧй тшупӧдсӧ кыпӧдӧм, вӧр овмӧсын уджалӧм вылӧ том йӧзӧс ышӧдӧм да мукӧд юалӧм серти. Торйӧн нин, кыкнанладорсаяс кӧсйысьӧны отрасльса уджалысьяслысь олан тшупӧдсӧ не чинтыны да примитны мераяс удждон кыпӧдӧм кузя.

«Кутам лача, мый тайӧ артмӧдчӧмлысь став положениесӧ олӧмӧ пӧртӧмыс збыль вылӧ бурмӧдас уджалан условиеяссӧ, миян уджъёртасьӧм отсӧгӧн ми вермам нуӧдны республикаын вӧр овмӧссӧ ӧнія корӧмъяс серти», - тӧдчӧдіс Коми Республикалӧн вӧр комитетса юрнуӧдысь Андрей Шлямин.

Ассяньыс Вӧр отрасльса уджалысьяслӧн Коми республиканскӧй профсоюз организацияӧн веськӧдлысь Светлана Князева пасйис, мый артмӧдчӧм кырымалӧм кузя уджыс вӧлі дыр да сьӧкыд: «Тайӧ сьӧкыд, но конструктивнӧй сёрнитчӧм нуӧдігӧн ми вермим аддзыны компромисс, мый лӧсялӧ кыкнанладорлы. Тӧда, мый артмӧдчӧмыс оз ло формальнӧйӧн, а збыль отсалас сӧвмӧдны вӧр отрасльса уджалысьяс да уджӧн могмӧдысьяслӧн представительяс костын уджъёрт йитӧдъяс», - содтіс Светлана Князева. 
